
Legjislatura V111

Sesioni pranveror

Komisioni pér té Drejtat e Njeriut, Barazi Gjinore,

pér Persona té Pagjetur, Viktimat e Dhunés Seksuale té Luftés dhe Peticione

P-nr.92/2024
Prishtingé, mé 19.6.2024, né orén 10:00
Ndértesa e Kuvendit, salla N-10

PROCESVERBAL

Né mbledhje morén pjesé: Duda Balje, Albana Bytyci, Fatmire Kollgaku, Nasuf Bejta, Ariana
Musliu Shoshi, Eliza Hoxha dhe Marigona Geci.

Munguan: Arjeta Fejza, Drita Millaku dhe Labinoté Demi- Murtezi.

Stafi mbéshtetés i Komisionit: Selman Ymeri, koordinator i Komisionit dhe Sulltane Gashi,
zyrtare e larté né Komision.

Pjesémarrés té tjeré: Besarta Pllana-Kuvendi i Kosovés, Hysni Mehani-GP-LV, Medina Ismajli-
Praktikante D+, Valbone Demaj-Kuvendi Komunal, Istog, Fjollé Haziri-KDI dhe Celal llyas-
Kuvendi i Kosovés

Mbledhjen e kryesoi Duda Balje, kryetare e Komisionit.
Rendi i dités:

1. Miratimi i rendit té dités;

2. Diskutim né Komision lidhur me mbikéqyrjen e zbatimit té Ligjit pér statusin dhe té drejtat e
personave paraplegjiké dhe tetraplegjiké;

3. Shqyrtimi i peticioneve;

4. Té ndryshme.

**k*

1. Miratimi i rendit té dités

Kryetarja, konstatoi se rendi i dités u miratua pa ndryshime.



2. Diskutim né Komision lidhur me mbikéqyrjen e zbatimit té Ligjit pér statusin dhe té
drejtat e personave paraplegjiké dhe tetraplegjiké;

Kryetarja, njoftoi anétarét e komisionit se sa i pérket kétij ligji, Ministria e Shéndetésisé éshté
duke e béré udhézimin administrativ pér lehtésimin e procedurave pér aplikim. Deri mé tani kané
gené dy komisione vlerésuese, tash parashihet té jeté vetém njé komision, edhe kategorizimi i
kétyre personave éshté njé problem dhe pér kété kemi diskutuar disa heré, pér kété udhézim
administrativ, tha se propozon té diskutohet sérish me Ministriné e Shéndetésisé dhe Ministriné
e Financave.

Fatmire Kollgaku, tha se pér momentin ligji i rregullon vetém kategoriné e personave
paraplegjiké dhe tetraplegjiké, pér zgjerimin e pérfituesve dhe se dihet gé ka kérkesa té médha
edhe pér shogérues e pérfitues té tjeré, por duhet me u ndryshua emri i ligjit. Por, megenése ka
kérkesa té shumta, duhet ftuar pérfagésuesit e Ministrisé sé Shéndetésisé dhe konkretisht
zévendésministri i Ministrisé sé Financave, gé merret me ¢éshtjen e pensioneve, apo zyrtaré té
tjeré kompetent pér té mésuar si éshté gjendja.

Ajo tha, se kjo ndérlidhet edhe me peticionin e Sindikatés sé ish- policéve té viteve té 90-ta dhe
edhe kété temé mund ta diskutojmé po né até takim.

Sa i pérket tryezés pér shéndetin mendor, tha se kjo tryezé éshté shumé e gélluar, né vecanti
shikuar nga aspekti i respektimit té drejtave té personave gé jané prekur me probleme té llojit té
shéndetit mendor, né kuptimin e asaj sa respektohet dinjiteti i tyre, vullneti pér trajtim dhe si
trajtohen rastet akute.

Ajo njoftoi se Ministria e Punéve té Brendshme, éshté duke e hartuar strategjiné kombétare pér
drogat, ministria e shéndetésisé t ‘na tregojé pér strategjiné pér shéndetin mendor, pér Ligjin pér
shéndet mendor, dhe té fokusohemi né kété temé né tryezén e datés 25 gershor.

Kryetarja, konstatoi gqé komisioni vendosi t’i ftojé né takim, pérfagésuesit kompetenté nga
Ministria e Shéndetésisé dhe Ministria e Financave, té mérkurén, mé 3 korrik, né orén 11:00, né
lidhje me udhézimin administrativ pér Komisionin mjekésoré, pér statusin dhe té drejtat e
personave paraplegjiké dhe tetraplegjiké.

3. Shgyrtimi i peticioneve

Kryetarja, konstatoi se komisioni vendosi gé né Ministriné e Financave, Punés dhe Transfereve
té adresohet edhe ¢éshtja e peticionit té Sindikatés sé ish- policéve té viteve té 90-ta dhe té
sindikatés sé ish- punétoréve té administratés viteve té 90-ta, lidhur me zbatimin e aktgjykimit
té Gjykatés Kushtetuese té Kosovés, lidhur me Ligjin pér skemat pensionale té financuara nga
shteti, dhe té diskutohet me pérfagésues té ministrisé ditén kur jané té ftuar edhe pér udhézimin
administrativ pér Ligjin pér statusin dhe té drejtat e personave paraplegjiké dhe tetraplegjiké, mé
3 korik 2024.

3.Té ndryshme.

Kryetarja, njoftoi komisionin lidhur me njé takim gé pati me disa persona té cilét jané té varur
nga droga dhe me kérkesat gé kishin parashtruar ata.

Kosova nuk ka gendér rehabilituese pér kéta persona dhe se éshté rritur numri i fémijéve té
prekur nga kjo dukuri né shkollat fillore dhe t& mesme té vendit.



Mbledhja pérfundoi né orén 10:20.

E pérgatiti:
Stafi mbéshtetés i Komisionit.
Duda BALJE,
Kryetare e Komisionit



